
«ՀԱՅԿԱԿԱՆ ՍՓՅՈՒՌՔԻ ՀԵՏ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՄԱՆ ՀԱՄԱԿԱՐԳՈՒՄ ՄԻԱՍՆԱԿԱՆ ՔԱՂԱՔԱԿԱՆՈՒԹՅԱՆ ԻՐԱԿԱՆԱՑՄԱՆ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	/Առաջարկության/ դիտողության հեղինակը
	Առաջարկության բովանդակությունը
	Եզրակացություն

	1.  ՀՀ էկոնոմիկայի նախարարության 16.11.2012թ թիվ 01/18.1/6261-12 գրությունը
	Նախագծի, որոշ կետեր, մասնավորապես` 1-ին կետը, 2-րդ կետի 1-ին և 2-րդ ենթակետերը, 3-րդ կետի 2-րդ և 4-րդ ենթակետերը կանոնակարգվում կամ ենթակա են կանոնակարգման ՀՀ սփյուռքի նախարարության կանոնադրությամբ և ՀՀ կառավարության գործունեության կարգով:

Միաժամանակ, հարկ ենք համարում նշել, որ կարող են դժվարություններ առաջանալ նախագծի 3-րդ կետի 1-ին ենթակետի կատարման առումով, քանի որ այլ երկրների հետ տնտեսական համագործակցության ոլորտում իրականացվող միջոցառումները և սփյուռքի ակտիվացմանն ուղղված քայլերը բազմաբնույթ են և դրանց, ինչպես նաև այդ միջոցառումների շրջանակներում հայկական համայնքների ներկայացուցիչների հետ կայանալիք հնարավոր հանդիպումների մասին տեղեկատվությունը դժվար է նախապես ծրագրավորել և ամփոփել:
	Ընդունվել է ի գիտություն



	2.ՀՀ բնապահպանության նախարարության 16.11.2012թ. թիվ 1/04.3/11961-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	3.ՀՀ առողջապահության նախարարության 16.11.2012թ. թիվ ԴԴ/10/11401-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	4.ՀՀ սպորտի և երիտասարդության հարցերի նախարարության 14.11.2012թ. թիվ 1/07/937-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	5.ՀՀ ֆինանսների նախարարության 14.11.2012թ. թիվ 1/4.3-2/14760-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	6.ՀՀ մշակույթի նախարարության 02.10.2013թ. թիվ 05/4.1/3612-13 գրությունը

	Նախագծի վերաբերյալ առաջարկել են.

1. «Հայկական սփյուռքի հետ Հայաստանի Հան​րապետության կառավարման համակարգում միասնական քաղա​քա​կա​նության իրականացման մասին» Հայաստանի Հանրա​պետության Նախագահի հրամա​նա​գրի նախագծի (այսուհետ՝ հրամանի նախագիծ) 1-ին կետն անհրաժեշտ է հանել, քանի որ այն կրկնում է Հայաստանի Հանրապետության կառավարության 2008 թ. սեպտեմբերի 11-ի N 1049-Ն որոշմամբ հաստատված N 1 հավելվածի 1-ին կետը, որի համաձայն Հայաստանի Հանրապետության սփյուռքի նախարարությունը արդեն իսկ հանդիսանում է Հայաստան-սփյուռք գործակցության ոլորտի համա​կարգող պետական կառավարման մարմինը: Հիշյալ կետով գլխա​դասային մարմնի սահմանումը գտնում ենք աննպատակահարմար, քանի որ նման մոտեցմամբ առաջնորդվելու դեպքում, Հայաստանի Հան​րապետության Նախագահի հրամանագրերով հարկ կլինի նաև սահմանել մյուս պետական կառավարման մարմինների` որպես տվյալ ոլորտի գլխադասային մարմնի կարգավիճակը: 
2. Հայաստանի Հանրապետության կառավարության 2008 թվականի սեպ​տեմբերի 11-ի N1049-Ն որոշմամբ հաստատված N 1 հավելվածի համաձայն՝ համահայկական միաuնական տեղեկատվական դաշտի ձևավորումն ու զար​գա​ցումը հանդիսանում է Հայաստանի Հանրապետության սփյուռքի նախա​րա​րու​թյան խնդիրն ու գործառույթը և այդ գործընթացն ապահովելու նպատակով Հա​յաստանի Հանրապետության գործադիր իշխանության մարմինները` Հայաստան-սփյուռք գործակցության ոլորտին առնչվող հարցերի վերաբերյալ, Հայաստանի Հանրապետության սփյուռքի նախարարությանը տրամադրում են անհրաժեշտ տեղեկատվություն: 
3. Հրամանագրի նախագծի 2-րդ կետի 2-րդ ենթակետի վերաբերյալ հայտնում ենք, որ դրանով նախատեսված հարաբերություններն արդեն իսկ կանոնակարգված են Հայաստանի Հանրապետության Նախագահի 2007 թվականի հուլիuի 18-ի ՆՀ-174-Ն հրամանագրով հաստատված հավելվածի 121-րդ կետի 2-րդ և Հայաստանի Հանրապետության կառավարության 2008 թ. սեպտեմբերի 11-ի N 1049-Ն որոշմամբ հաստատված N 1 հավելվածի 9-րդ կետի 18-րդ ենթակետերով, որոնց համաձայն՝ «Վարչապետը ընթացիկ հարցերի լուծման նպատակով uտեղծում է աշխատանքային խմբեր, հանձնաժողովներ» և «Նախարարությունը իր իրավաuության uահմաններում առաջարկություններ է ներկայացնում` Հայաuտանի Հանրապետության Նախագահին, Հայաuտանի Հան​րապետության կառավարություն, Հայաuտանի Հանրապետության վար​չա​պետին համապատաuխան իրավական ակտեր ընդունելու կամ իրավական ակտ ընդունելու ընթացակարգը նախաձեռնելու, Հայաuտանի Հանրապետության և oտարերկրյա պետությունների, միջազգային կազմակերպությունների միջև միջազգային իրավական ակտեր ընդունելու գործընթաց նախաձեռնելու վերա​բերյալ»: 

4. Հրամանագրի նախագծի 2-րդ կետի 3-րդ ենթակետի կապակցությամբ հայտնում ենք, որ դրանով նախատեսված հարաբերություններն արդեն իսկ կանոնակարգված են <<Դիվանագիտական ծառայության մասին>> Հայաստանի Հանրապետության օրենքով, Հայաստանի Հանրապետության Նախագահի 2000 թվականի մարտի 31-ի ՆՀ-541 հրամանագրով, Հայաստանի Հանրապետության կառավարության 2002 թվականի օգոստոսի 1-ի N 1245-Ն որոշմամբ, Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի 1-ին կետով, 9-րդ կետի 21-րդ ենթակետով և ներկայացված հրամանագրի նախագծով կանոնակարգելու անհրաժեշտությունը չկա, ու ենթակետի նման ընդունումը կհակասի վերը թվարկված իրավական ակտերի դրույթներին:
5. Հրամանագրի նախագծի 2-րդ կետի 4-րդ ենթակետի վերաբերյալ հայտնում ենք, որ տեղեկատվության տրամադրումը, միասնական պետական քաղաքականության իրականացման պարագայում, պետք է իրականացվի նաև ՀՀ սփյուռքի նախարարության կողմից:

6. Հրամանագրի նախագծի 3-րդ կետի 1-ին ենթակետի «Հայաստանի Հանրապետության սփյուռքի նախարարության հետ նախապես քննարկել Հա​յաստան-սփյուռք գործակ​​​ցության ուղղությամբ իրականացվող ծրագրերը, տեղեկացնել» բառերը փոխարինել «Հայաստանի Հանրապետության սփյուռքի նախարարությանը տե​ղեկացնել Հայաստան-Սփյուռք գործակ​​​ցության ուղղությամբ իրականացվող ծրա​գրերի,» բառերով, իսկ մնացածը՝ տեքստին համապատասխան:
7. Հրամանագրի նախագծի 3-րդ կետի 2-րդ ենթակետի վերաբերյալ հայտնում ենք, որ դրանով նախատեսված հարաբերություններն արդեն իսկ կանոնակարգված են Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի   9-րդ կետի 24-րդ ենթակետով, որի համաձայն՝ <<Նախարարությունն իր նպատակի և խնդիրների իրականացման համար, Հայաuտանի Հանրապետության oրենuդրությամբ uահմանված կարգով, ըuտ ոլորտների իրականացնում է Հայաuտան-uփյուռք գործակցության զարգացման բնագավառում պետական կառավարման այլ մարմինների հետ համագործակցություն, անհրաժեշտության դեպքում նրանց հետ համատեղ` աշխատանքային խմբերի ու հանձնաժողովների uտեղծում, համատեղ հրամանների արձակում, խորհրդակցությունների, uեմինարների, քննարկումների, հանդիպումների անցկացման ծրագրերի մշակում և մոնիթորինգ>>: Ելնելով վերոգրյալից՝ հրամանագրի նախագծի 3-րդ կետի 2-րդ ենթակետն անհրաժեշտ է հանել:

8. Անհրաժեշտ է հանել նաև hրամանագրի նախագծի 3-րդ կետի 3-րդ ենթակետը, քանի որ այն չի բխում «Հայաստանի Հանրապետության պետական պարգևների մասին» Հայաստանի Հանրապետության օրենքի 12-րդ հոդվածի պահանջից: Բացի այդ, ներկայացված դրույթով կարգավորված չէ ՀՀ հանրապետական գործադիր իշխանության և տարածքային կառավարման մարմինների կողմից ներկայացված թեկնածուների մասով կարծիքների հակասությունների առաջացման պարագայում գործողությունների ընթացակարգը: Մասնավորապես, սփյուռքահայ գործիչներին պարգևատրելու հարցում հանրապետական գործադիր և/կամ տարածքային մարմինների և ՀՀ սփյուռքի նախարարության կարծիքները չհամընկնելու դեպքում ինչպես պետք է կարգավորվեն այդ իրավահարաբերությունները, արդյո՞ք բացասական կարծիքի դեպքում միջնորդությունները համապատասխան հիմնավորումներով պետք է ներկայացվեն ՀՀ կառավարության աշխատակազմ, թե ոչ: 

9. Հրամանագրի նախագծի 4-րդ կետի կապակցությամբ, հայտնում ենք, որ դրանով նախատեսված հարաբերություններն արդեն իսկ կարգավորվում են «Դիվանագիտական ծառայության մասին» ՀՀ օրենքով, ՀՀ Նախագահի 2000թ. մարտի 31-ի N ՆՀ - 541 հրամանագրով, ՀՀ Նախագահի 2000թ. ապրիլի 22-ի N ՆԿ-557 կարգադրությունով և ներկայացված հրամանագրի նախագծով կանոնակարգելու անհրաժեշտություն չկա:

10. Հրամանագրի նախագծի 5-րդ կետն անհրաժեշտ է հանել, քանի որ Հայաստանի Հանրապետության գործադիր իշխանության բոլոր մարմինները իրենց վերապահված լիազորությունները պարտավոր են իրականացնել Հա​յաստանի Հանրապետության օրենսդրությամբ սահմանված կարգով և ժամ​կետ​ներում, ուստի նման լրացուցիչ դրույթի սահմանումը ավելորդ է:
11. «Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրում լրացում կատարելու մասին» Հայաստանի Հանրապետության Նախագահի հրամանագրի ընդունմանը, ապա, հաշվի առնելով ներկայացված դիտողություններն ու առարկությունները հրամանագրի նախագծի վերաբերյալ, վերջինիս ընդունումը համարում ենք ոչ նպատակահարմար:


	1. Չի ընդունվել:

Հայաստանի Հանրապետության կառավարության 2008 թ. սեպտեմբերի 11-ի N 1049-Ն որոշմամբ հաստատված N 1 հավելվածի 1-ին կետով սահմանված չէ, որ Հայաստանի Հանրապետության սփյուռքի նախարարությունը հանդիսանում է Հայաստան-սփյուռք գործակցության ոլորտի համա​կարգող պետական կառավարման մարմին:

Միաժամանակ ՀՀ սփյուռքի նախարարության ոլորտն ունի որոշակի առանձնահատկություններ այլ գերատեսչությունների կողմից կոնկրետ համակարգվող ոլորտների առումով, իսկ սփյուռքին առնչվող հարցերը բազմաբնույթ են և կարող են վերաբերել տարբեր ոլորտների՝ մշակութային, կրթական, առողջապահական, տնտեսական և այլն, և հետևաբար դրանք պետք է համակարգվեն համապատասխան գերատեսչության կողմից: Նախարարությունը սփյուռքի հետ հարաբերությունների բնագավառներում գլխադասային համարելու պարագայում հստակեցվում է նախարարության տեղը տարբեր գերատեսչությունների կողմից սփյուռքին առնչվող հարցերի շուրջ իրականացվող աշխատանքներում: Մասնավորապես նշենք, որ ՀՀ արտաքին գործերի նախարարությունը ՀՀ նախագահի 2000 թվականի մարտի 31-ի թիվ ՆՀ-541 հրամանագրով հանդիսանում է գլխադասային մարմին օտարերկրյա պետությունների, միջազգային կազմակերպությունների հետ հարաբերությունների բնագավառում: 
2. Չի ընդունվել: Համահայկական միասնական տեղեկատվական դաշտի ձևավորմանն ու զարգացմանը, նպաստելն է հանդիսանում նախարարության խնդիրը: Միաժամանակ, նախագծի 2-րդ կետի 1-ին ենթակետը սահմանում է նախարարության իրավունքը՝ գործադիր իշխանության մարմիններից պահանջել նյութեր, տեղեկատվություն, իսկ 3-րդ կետի 1-ին ենթակետը ենթադրում է, որ գործադիր իշխանության մարմինները առանց որևէ պահանջի, Հայաստան-Սփյուռք գործակ​​​ցության ուղղությամբ իրականացվող ծրագրերը նախապես պետք է քննարկեն նախարարության հետ, ինչպես նաև այլ պետություններ այցերի ընթացքում հայկական համայնքներում նախատեսվող հանդիպումների, միջոցառումների, ստորագրվելիք փաստաթղթերի, սփյուռքին առնչվող դրույթներին տեղեկացնելու, ինչպես նաև Հայաստանի Հանրապետության սփյուռքի նախարարությանը համայնքային հանդիպումներում ձեռքբերված պայմանավորվածությունների և դրանց կատարման ընթացքի վերաբերյալ տեղեկացնելու պարտավորություն: 

3.Չի ընդունվել:

Հայաստանի Հանրապետության Նախագահի 2007 թվականի հուլիuի 18-ի ՆՀ-174-Ն հրամանագրով հաստատված հավելվածի 121-րդ կետի 2-րդ ենթակետով սահմանվում է վարչապետի ընթացիկ հարցերի լուծման նպատակով աշխատանքային խմբեր, հանձնաժողովներ uտեղծելու իրավասությունը, այլ ոչ թե նախարարության իրավասությունը հանդես գալու նման առաջարկությամբ, իսկ Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի   9-րդ կետի 18-րդ ենթակետերով սահմանվում է միայն համապատասխան իրավական ակտեր ընդունելու գործընթաց նախաձեռնելու իրավունքը, հետևաբար պահպանված են «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները: 

4.Չի ընդունվել:

«Դիվանագիտական ծառայության մասին» Հայաստանի Հանրապետության օրենքով, Հայաստանի Հանրապետության Նախագահի 2000 թվականի մարտի 31-ի ՆՀ-541 հրամանագրով, Հայաստանի Հանրապետության կառավարության 2002 թվականի օգոստոսի 1-ի N 1245-Ն որոշմամբ, Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի 1-ին կետով, 9-րդ կետի 21-րդ ենթակետով չի նախատեսվում Հայաստանի Հանրապետության դիվանագիտական ներկայացուցչությունների և հյուպատոսական հիմնարկների հետ Հայաստան-Սփյուռք գործակցությանն առնչվող հարցերով ուղղակիորեն 

աշխատելու իրավունք: Բացի այդ արդեն 4 դիվանագիտական ներկայացուցչությունում աշխատում են սփյուռքի գծով խորհրդականներ և Նախագծի ընդունմամբ կստեղծվի նաև նրանց հետ աշխատելու հիմքերը:
5. Չի ընդունվել:

Նախագծի 2-րդ կետի 4-րդ ենթակետով արդեն իսկ սահմանված է ՀՀ սփյուռքի նախարարության կողմից տեղեկատվության տրամադրման պահանջը:
6.Չի ընդունվել, քանի որ նպատակը ոչ թե Հայաստան-սփյուռք գործակ​​​ցության ուղղությամբ իրականացվող ծրագրերին տեղեկանալն է, այլ դրանց նախնական քննարկումը, ինչը հնարավորություն կտա նախապես ըստ անհրաժեշտության ներկայացնել համապատասխան առաջարկություններ և ապահովել Հայաստան-Սփյուռք գործակցության միասնական քաղաքականության իրականացմանը:
7.Չի ընդունվել: 

Նախագծի 3-րդ կետի 2-րդ ենթակետը նախատեսում է այլ գերատեսչությունների կողմից, նրանց նախաձեռնությամբ ստեղծվող, սփյուռքի հետ առնչվող միջգերատես​չական հանձնաժողովների, աշխատանքային խմբերի և այլ մարմինների կազմում նախարարության ներկայացուցիչների ներգրավումը նախատեսելու պահանջ, այն պարագայում երբ Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի 9-րդ կետի 24-րդ ենթակետը կարգավորում է նախարարության կողմից, համատեղ   աշխատանքային խմբեր ու հանձնաժողովներ ստեղծելու հարցը: 
8.Չի ընդունվել: Նախագծի 3-րդ կետի 3-րդ ենթակետը վերաբերում է մինչև սփյուռքահայ գործիչներին Հայաստանի Հանրապետության պետական պարգևներով պարգևատրելու միջնորդություններ ներկայացնելը Հայաստանի Հանրապետության սփյուռքի նախարարության հետ սահմանված կարգով գրավոր կարծիք ստանալուն: Միաժամանակ բացասական կարծիքի դեպքում միջնորդությունները համապատասխան հիմնավորումներով պետք է ներկայացվեն ՀՀ կառավարության աշխատակազմ: 

9. Չի ընդունվել: Նախագծի 4-րդ կետով նախատեսված հարաբերությունները չեն կարգավորվում «Դիվանագիտական ծառայության մասին» ՀՀ օրենքով, ՀՀ Նախագահի 2000թ. մարտի 31-ի N ՆՀ - 541 հրամանագրով, ՀՀ Նախագահի 2000թ. ապրիլի 22-ի N ՆԿ-557 կարգադրությունով: Այն նպատակ է հետապնդում հստակեցնել աշխատանքների կազմակերպումը և դրա համար պատասխանատվությունը:
10.Չի ընդունվել:Գործադիր իշխանության յուրաքանչյուր մարմին պետք է ունենա  և իրավունքներ և պարտականություններ և ոլորտը վերահսկելու հարցերում պատասխանատվություն՝ ՀՀ Նախագահի և ՀՀ վարչապետի առջև: 

11.Չի ընդունվել: «Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրում լրացում կատարելու մասին» Հայաստանի Հանրապետության Նախագահի հրամանագրի նախագծի ընդունումը բխում է  Նախագծի ընդունման անհրաժեշտությունից: 

	7.ՀՀ աշխատանքի և սոցիալական հարցերի նախարարության 14.11.2012թ.թիվ ԱԱ/ԱնՄ-5/8100-12 գրությունը
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	8.ՀՀ էներգետիկայի և բնական պաշարների նախարարության 14.11.2012թ. թիվ 01/21.1/4710-12 գրությունը
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	9.ՀՀ գյուղատնտեսության նախարարության 14.11.2012թ. թիվ ՍԿ/11.1/5983-12 գրությունը
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	10.ՀՀ պաշտպանության նախարարության 23.11.2012թ. թիվ Պն/510-1782 գրությունը
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	6.ՀՀ ազգային անվտանգության ծառայության 21.11.2012թ. թիվ 11/744 գրությունը
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	11.ՀՀ կրթության և գիտության նախարարության 20.11.2012թ. թիվ 01/05.2/13749-12 գրությունը
	Առաջարկում են նախագծում կատարել հետևյալ փոփոխությունները.

1. Նախագծից հանել 2-րդ կետի 1-ին ենթակետը, քանի որ հրամանագրի նախագծի 3-րդ կետի 1-ին ենթակետով արդեն իսկ սահմանվում է այն տեղեկատվությունը և նյութերը, որոնք ՀՀ գործադիր իշխանության մարմինները պետք է տրամադրեն ՀՀ սփյուռքի նախարարությանը:

2. Խմբագրել նախագծի 3-րդ կետի 1-ին ենթակետը, քանի որ անհասկանալի է, թե ինչ նպատակ և իրավական հետևանքներ են ունենալու ՀՀ սփյուռքի նախարարության հետ Հայաստան-Սփյուռք գործակցության ուղղությամբ իրականացվող ծրագրերը նախապես քննարկելը և «սփյուռքին առնչվող դրույթների» բառակապակցությունը:

3. Նախագծի 5-րդ կետը լրացնել նոր ենթակետով, հետևյալ բովանդակությամբ՝ «անհրաժեշտության դեպքում ՀՀ գործադիր իշխանության մարմինների պաշտոնատար անձանց այլ պետություններ այցերի ընթացքում ապահովել սփյուռքի համայնքի կամ համայնքների վերաբերյալ անհրաժեշտ ամփոփ տեղեկատվությամբ»:

	1. Չի ընդունվել, հիմնավորումը տես 2-րդ էջի՝ 2-րդ կետում:
2. Ընդունվել է,մասնակի վերախմբագրվել է: 

3. Ընդունվել է, 2-րդ կետում լրացվել է 4- րդ ենթակետ:

	12.ՀՀ տրանսպորտի և կապի նախարարության 12.11.2012թ. թիվ 01/17.1/12087-12 գրությունը

	Նախագծի վերաբերյալ դիտողություններ և առաջարկություններ չունեն 
	Ընդունվել է ի գիտություն 

	9.ՀՀ ոստիկանության 16.11.2012թ. թիվ 24/1922 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	13.ՀՀ արտակարգ իրավիճակների նախարարության 14.11.2012թ.թիվ 8/08.2/5602-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	14. ՀՀ քաղաքաշինության նախարարության 14.11.2012թ.թիվ 01/18/5732-12 գրությունը

	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն



	15. ՀՀ արտաքին գործերի նախարարության 02.10.2013թ. թիվ 1111/8834-13 գրություն
	ԱԳՆ-ն սկզբունքային դիտողություն չունի «Հայկական Սփյուռքի հետ Հայաստանի Հանրապետության կառավարման համակարգում միասնական քաղաքականության իրականացման մասին» Հայաստանի Հանրապետության նախագահի հրամանագրի լրամշակված տարբերակի վերաբերյալ, բացառությամբ նախագծի 2-րդ կետի 3-րդ ենթակետի, որի նկատմամբ ունենք վերապահում և առաջարկում ենք լրացուցիչ քննարկումներ անցկացնել: Միաժամանակ, առաջարկում ենք նախագծի 3-րդ կետի 1-ին ենթակետը լրացնել հետևյալ բովանդակությամբ նախադասությամբ. «Սույն կետի դրույթները չեն տարածվում Հայաստանի Հանրապետության արտաքին գործերի նախարարության վրա»:
	Ընդունվել է, կատարվել  համապատասխան փոփոխություն:

	16. ՀՀ տարածքային կառավարման նախարարության 27.11.2012թ.թիվ 03/15/6232-12 գրությունը

	Հայաստանի Հանրապետության Նախագահի հրամանագրով նախատեսված գործառույթների ամբողջականացման նպատակով առաջարկում ենք, որ հրամանագրի ողջ տեքստում գործադիր իշխանության մարմինների հետ միաժամանակ նախատեսել նաև տարածքային կառավարման մարմիններին:


	Ընդունվել է, կատարվել է փոփոխություն:



	17. ՀՀ արդարադատության նախարարության 21.08.2013թ.թիվ 16/5116-13 գրությունը
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 3-րդ կետի 3-րդ ենթակետը չի համապատասխանում «ՀՀ պետական պարգևների մասին» ՀՀ օրենքի 12-րդ հոդվածի պահանջներին, որոնց համաձայն՝ ՀՀ պետական պարգևներով պարգևատրման միջնորդությունը հարուցվում է ՀՀ կառավարության, ՀՀ նախարարությունների և գերատեսչությունների կողմից: Նույն մոտեցումն է ամրագրված նաև ՀՀ կառավարության 1994 թվականի օգոստոսի 30-ի թիվ 404 որոշմամբ:

2. Նախագծում առկա են իրավական այլ ակտերի նորմերի անհարկի կրկնություններ: Այսպես՝ 

  1/ նախագծի 1-ին կետը կարգավորում է սփյուռքի հետ հարաբերությունների բնագավառում և Հայաստան-սփյուռք գործակցության ոլորտում ՀՀ սփյուռքի նախարարության՝ գլխադասային մարմին և համակարգող լինելու հետ կապված հարաբերությունները: Այս առումով անհրաժեշտ է նկատի ունենալ, որ նախատեսված հարաբերություններն արդեն իսկ կարգավորված են ՀՀ կառավարության 2008 թվականի սեպտեմբերի 11-ի թիվ 1049-Ն որոշմամբ հաստատված կանոնադրության /այսուհետ՝ կանոնադրություն/ 1-ին կետով, մասնավորապես, հիշյալ կետի համաձայն՝ ՀՀ սփյուռքի նախարարությունը գործադիր իշխանության հանրապետական մարմին է, որը Հայաստանի Հանրապետության Նախագահի ընդհանուր ղեկավարությամբ, մշակում և Հայաստանի Հանրապետության Սահմանադրությամբ, oրենքներով, սույն կանոնադրությամբ և այլ իրավական ակտերով սահմանված կարգով իրականացնում է Հայաստանի Հանրապետության կառավարության քաղաքականությունը՝ Հայաստանի և հայկական սփյուռքի (օտարերկրյա պետություններում գործող բոլոր հայկական մշակութային, բարեգործական, հայրենակցական, երիտասարդական, կրթական, գիտական, արհեստակցական, գաղափարական, կոմիտեական կազմակերպություններ, տարբեր հոգևոր միաբանություններ, հաստատություններ, կառույցներ, միություններ, հիմնադրամներ կամ միավորումներ, զանգվածային լրատվության միջոցներ և այլ մարմիններ, անհատներ) միջև կապերի ամրապնդման, դրանց գործակցության զարգացման, հայապահպանության, ներգաղթի կազմակերպման և իր իրավասությանը վերապահված այլ բնագավառներում՝ Հայաստան-սփյուռք հարաբերությունների շրջանակներում համագործակցելով դիվանագիտական ծառայությունների հետ: Հետևապես ներկայացված նախագծով այդ հարաբերությունները նորից կարգավորելու անհրաժեշտությունը չկա, քանի որ այս պարագայում կստացվի իրավական ակտերի դրույթների կրկնություն, ինչը չի բխում «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջներից, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները,

2/ նախագծի 2-րդ կետի 1-ին ենթակետը սահմանում է, որ ՀՀ սփյուռքի նախարարությունն իր լիազորությունների շրջանակներում իրավունք ունի ՀՀ գործադիր իշխանության և տարածքային կառավարման մարմիններից պահանջել նյութեր, տեղեկատվություն Հայաստան-Սփյուռք գործակցության ոլորտին առնչվող հարցերի վերաբերյալ: Այդ առումով անհրաժեշտ է նկատի ունենալ, որ կանոնադրության 8-րդ և 9-րդ կետերով սահմանվում են Հայաստան-սփյուռք գործակցության զարգացման քաղաքականության բնագավառում նախարարության խնդիրներն ու գործառույթները և հիշյալ կետերով արդեն իսկ կարգավորվում են ՀՀ գործադիր իշխանության մարմինների կողմից ՀՀ սփյուռքի նախարարությանը Հայաստան-Սփյուռք գործակցության ոլորտին առնչվող հարցերի վերաբերյալ անհրաժեշտ տեղեկատվություն տրամադրելու հետ կապված հարաբերությունները,

3/ նախագծի 2-րդ կետի 2-րդ ենթակետի կապակցությամբ հայտնում ենք, որ կանոնադրության 9-րդ կետի 18-րդ ենթակետով որպես նախարարության գործառույթ արդեն իսկ նախատեսվում է Հայաստանի Հանրապետության Նախագահին, Հայաստանի Հանրապետության կառավարություն, Հայաստանի Հանրապետության վարչապետին համապատասխան իրավական ակտեր ընդունելու կամ իրավական ակտ ընդունելու ընթացակարգը նախաձեռնելու, Հայաստանի Հանրապետության և օտարերկրյա պետությունների, միջազգային կազմակերպությունների միջև միջազգային իրավական ակտեր ընդունելու գործընթաց նախաձեռնելու վերաբերյալ առաջարկություններ ներկայացնելը: Իսկ ՀՀ Նախագահի 2007 թվականի հուլիսի 18-ի ՆՀ-174-Ն հրամանագրով հաստատված կարգի 121-րդ կետի 2-րդ ենթակետի համաձայն՝ վարչապետն ընթացիկ հարցերի լուծման նպատակով ստեղծում է աշխատանքային խմբեր, հանձնաժողովներ: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները,

4/ նախագծի 3-րդ կետի 2-րդ ենթակետը վերաբերում է Սփյուռքի հետ առնչվող միջգերատեսչական հանձնաժողովների, աշխատանքային խմբերի և այլ մարմինների կազմում ՀՀ սփյուռքի նախարարության ներկայացուցիչներ ներգրավելուն: Այդ առումով հայտնում ենք, որ նշված կարգավորումն արդեն իսկ ամրագրված է կանոնադրության 9-րդ կետի 24-րդ ենթակետով:

4. Նախագծում անհրաժեշտ բոլոր հարցերը կարգավորված չեն: Այսպես՝ նախագծի 3-րդ կետի 1-ին ենթակետով ՀՀ գործադիր իշխանության և տարածքային կառավարման մարմինների համար ՀՀ սփյուռքի նախարարությանը համայնքային հանդիպումներում ձեռք բերված պայմանավորվածությունների և դրանց կատարման ընթացքի վերաբերյալ տեղեկատվություն ներկայացնելու պահանջ է սահմանվում: Այդ առումով  պարզ չէ, թե նշված պահանջը չկատարելու դեպքում ինչ իրավական հետևանքներ կարող են առաջանալ, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

5. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ 


1/ նախագծի 2-րդ կետի 3-րդ ենթակետում պարզաբանման կարիք ունեն «անմիջականորեն աշխատել» բառերը,


2/ նախագծի 3-րդ կետի 1-ին ենթակետում պարզաբանման կարիք ունի, թե ինչ «սփյուռքին առնչվող դրույթների» մասին է խոսքը,


3/ նախագծի 3-րդ կետի 3-րդ ենթակետում պարզ չէ, թե ՀՀ սփյուռքի նախարարության հետ համաձայնեցումն ինչ կարգով և ինչ ժամկետներում է իրականացվելու, որոնք են մերժման հիմքերը:

6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 5-րդ կետն անհրաժեշտ է հանել, քանի որ վերջինիս դրույթները ներկայացված նախագծի կարգավորման առարկան չեն:


	1/Չի ընդունվել: «Հայաստանի Հանրապետության պետական պարգևների մասին» Հայաստանի Հանրապետության օրենքով և Հայաստանի Հանրապետության կառավարության 1994 թվականի օգոստոսի 30-ի N 404 որոշմամբ հաստատված հավելվածով սահմանվում են Հայաստանի Հանրապետության կառավարությունում, Հայաստանի Հանրապետության նախարարություններում, պետական վարչություններում և գերատեսչություններում Հայաստանի Հանրապետության պետական պարգևներով պարգևատրման միջնորդությունների հարուցման մասին ստացված առաջարկությունների քննարկման և ամփոփման կարգը: 

Նախագծի 3-րդ կետի 3-րդ ենթակետը վերաբերում է մինչև սփյուռքահայ գործիչներին Հայաստանի Հանրապետության պետական պարգևներով պարգևատրելու միջնորդություններ ներկայացնելը Հայաստանի Հանրապետության սփյուռքի նախարարության հետ գրավոր համաձայնեցնելուն: 

1/ Չի ընդունվել:

ՀՀ սփյուռքի նախարարության ոլորտն ունի որոշակի առանձնահատկություններ այլ գերատեսչությունների կողմից կոնկրետ համակարգվող ոլորտների առումով, իսկ սփյուռքին առնչվող  հարցերը բազմաբնույթ են և կարող են վերաբերել  տարբեր ոլորտների՝ մշակութային, կրթական, առողջապահական, տնտեսական և այլն, և հետևաբար դրանք պետք է համակարգվեն համապատասխան գերատեսչության կողմից: Նախարարությունը սփյուռքի հետ հարաբերությունների բնագավառներում գլխադասային համարելու պարագայում հստակեցվում է նախարարության տեղը տարբեր գերատեսչությունների կողմից սփյուռքին առնչվող հարցերի շուրջ իրականացվող աշխատանքներում: Մասնավորապես նշենք, որ ՀՀ արտաքին գործերի նախարարությունը ՀՀ նախագահի 2000 թվականի մարտի 31-ի թիվ ՆՀ-541 հրամանագրով հանդիսանում է գլխադասային մարմին օտարերկրյա պետությունների, միջազգային կազմակերպությունների հետ հարաբերությունների բնագավառում: 

2/ Չի ընդունվել, քանի որ նախագծի 2-րդ կետի 1-ին ենթակետը սահմանում է նախարարության իրավունքը՝ գործադիր իշխանության մարմիններից պահանջել նյութեր, տեղեկատվություն, իսկ 3-րդ կետի 1-ին ենթակետը ենթադրում է, որ  գործադիր իշխանության մարմինները առանց որևէ պահանջի, Հայաստան-Սփյուռք գործակ​​​ցության ուղղությամբ իրականացվող ծրագրերը նախապես պետք է քննարկեն նախարարության հետ, ինչպես նաև այլ պետություններ այցերի ընթացքում հայկական համայնքներում նախատեսվող հանդիպումների, միջոցառումների, ստորագրվելիք փաստաթղթերի, սփյուռքին առնչվող դրույթներին տեղեկացնելու, ինչպես նաև Հայաստանի Հանրապետության սփյուռքի նախարարությանը համայնքային հանդիպումներում ձեռքբերված պայմանավորվածությունների և դրանց կատարման ընթացքի վերաբերյալ տեղեկացնելու պարտավորություն: Ընդ որում նախագծի 2-րդ կետի 1-ին ենթակետով պահանջվող տեղեկատվությունը սպառիչ չէ և այն չի կարող մեկնաբանվել որպես 3-րդ կետի 1-ին ենթակետով առանց պահանջի  ներկայացման ենթակա տեղեկատվության ներկայացման պահանջ: 

3/Չի ընդունվել:

Հայաստանի Հանրապետության Նախագահի 2007 թվականի հուլիuի 18-ի ՆՀ-174-Ն հրամանագրով հաստատված հավելվածի 121-րդ կետի 2-րդ ենթակետով սահմանվում է վարչապետի ընթացիկ հարցերի լուծման նպատակով աշխատանքային խմբեր, հանձնաժողովներ uտեղծելու իրավասությունը, այլ ոչ թե նախարարության իրավասությունը հանդես գալու նման առաջարկությամբ, իսկ Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի 9-րդ կետի 18-րդ ենթակետերով սահմանվում է միայն համապատասխան իրավական ակտեր ընդունելու գործընթաց նախաձեռնելու իրավունքը, հետևաբար պահպանված են «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները: 

4/Չի ընդունվել: 

Նախագծի 3-րդ կետի 2-րդ ենթակետը նախատեսում է այլ գերատեսչությունների կողմից, նրանց նախաձեռնությամբ ստեղծվող, սփյուռքի հետ առնչվող միջգերատես​չական հանձնաժողովների, աշխատանքային խմբերի և այլ մարմինների կազմում նախարարության ներկայացուցիչների ներգրավումը նախատեսելու պահանջ, այն պարագայում երբ Հայաստանի Հանրապետության կառավարության 2008 թվականի սեպտեմբերի 11-ի N 1049-Ն որոշմամբ հաստատված N 1 հավելվածի 9-րդ կետի 24-րդ ենթակետը կարգավորում է նախարարության կողմից, համատեղ   աշխատանքային խմբեր ու հանձնաժողովներ ստեղծելու հարցը: 
4.Չի ընդունվել
ՀՀ գործադիր իշխանության և տարածքային կառավարման մարմինների համար որոշակի պարտավորություններ են սահմանվում նաև Նախագծի այլ կետերով:

Միաժամանակ Նախագծի 5-րդ կետով նախատեսվել է ՀՀ նախարարի պարտավորությունը  ՀՀ Նախագահին և ՀՀ վարչապետին զեկուցել գործադիր իշխանության և պաշտոնատար անձանց այն գործողությունների մասին, որոնք խախտում են սույն հրամանագրով սահմանված դրույթները: Հետևաբար պահպանված են ՀՀ օրենքի 45-րդ հոդվածի 3-րդ մասի պահանջները: 
5.Ընդունվել են կատարվել համապատասխան փոփոխություններ: 
6.Չի ընդունվել:

Նախագծի 5-րդ կետով սահմանվում է սույն հրամանագրով սահմանված դրույթները ՀՀ գործադիր իշխանության և տարածքային կառավարման մարմինների կողմից խախտելու հետևանքները:

